
Tairiscint i gcomhair rún ó Pharlaimint na hEorpa maidir le cosaint an bhonneagair 
chriticiúil san Eoraip

Tá Parlaimint na hEorpa,

– ag féachaint do Riail 143 dá Rialacha Nós Imeachta,

A. de bhrí go bhféachann iomaitheoirí domhanda Bhallstáit AE, go háirithe Daon-
Phoblacht na Síne, le spleáchais eacnamaíocha a chruthú agus a shaothrú trí bhonneagar 
criticiúil a fháil;

B. de bhrí nach ndíríonn corparáidí Síneacha, go háirithe, ar bhrábúis amháin, ach go 
bhfuil míchlú orthu freisin as a dtrasnaíocht ar struchtúir eacnamaíocha a 
gcomhpháirtithe trádála (e.g. an soláthar leictreachais nó an córas teileachumarsáide), 
lena n-áirítear, úsáid a bhaint as sáruithe ar dhlí an tsaothair chun tionchar a imirt;

C. de bhrí go bhfuil geallsealbhóir Síneach (COSCO) ag ceithre cinn de na cúig chalafort 
is mó san Aontas cheana;

D. de bhrí go dtagann cosaint an bhonneagair chriticiúil faoi inniúlacht na mBallstát;

1. á iarraidh ar an gCoimisiún faireachán a dhéanamh ar dhíol an bhonneagair chriticiúil, 
bíodh sin ag an earnáil phoiblí nó ag an earnáil phríobháideach, chun an margadh 
inmheánach a chosaint agus chun slabhraí soláthair a neartú;

2. á iarraidh ar an gCoimisiún cuidiú leis na Ballstáit maidir le mionlach blocála 
ceangailteach a ráthú le linn bonneagair criticiúil a bheith á ndíol;

3. á iarraidh ar an gCoimisiún, agus faireacháin á dhéanamh aige ar dhíol an bhonneagair 
chriticiúil, féachaint ní hamháin ar gach cás ina aonar, ach ar an mbonneagar criticiúil 
ina iomláine freisin chun teacht chun cinn monaplachtaí tríú tír a sheachaint.


